
ᐅᑯᓄᖓ 

ᑐᓴᕋᑦᓴᖅ: ☐       ᐃᓱᒪᓕᐅᕈᑕᐅᒋᐊᓕᒃ: ☒ 

ᐱᔾᔪᑎᓕᒃ:   ᐋᖅᑭᒋᐊᕐᑕᐅᓂᖏᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ (ᑐᑦᑐᒐᑦᓴᑦ) ᕿᑭᖅᑖᓘᑉ ᑐᑦᑐᖏᓂᑦ 

(ᕿᑭᖅᑖᓘᑉ ᑐᑦᑐᖏᑦ)   

ᖃᓄᐃᓕᐅᖅᓯᒪᓂᖏᑦ: 

ᑕᐃᒪᓐᖓᑦ 2014ᒥᓂᖕ, ᓯᕗᓪᓕᕐᐹᒥ ᑲᑎᑕᐅᓯᒪᔪᑦ ᑐᑦᑐᒐᑦᓴᑦ 0 ᐱᑕᖃᓐᖏᑦᓯᐊᒻᒪᕆᓚᐅᕐᑐᑦ ᑭᖑᓂᐊᒍᓪᓗ 

ᑲᑎᑕᐅᓯᒪᔪᑦ ᑐᑦᑐᒐᓴᑦ 250ᖑᕐᑎᑕᐅᓗᑎᑦ ᐊᖑᓴᓪᓗᐃᓐᓇᐅᓪᓗᑎᑦ ᕿᑭᖅᑖᓗᖕᒥ ᑐᑦᑐᒐᑦᓴᑦ.  ᕿᑭᖅᑖᓗᖕᒥ 

ᐆᒪᔪᓕᕆᔩᑦ ᑲᑎᒪᔨᖏᑦ, ᓄᓇᓖᑦ ᐊᖑᓇᓱᑦᑐᓕᕆᔨᖏᑕ ᑲᑎᒪᔨᖏᑦ ᐊᒻᒪ ᐃᓄᓕᒫᐸᓗᐃᑦ 

ᓈᒻᒪᑦᓴᕐᓯᒪᓐᖏᓐᓇᒥ ᐃᑲᔪᕐᑐᐃᓯᒪᓐᖏᑦᑐᓪᓘᓐᓃᑦ ᑭᓪᓕᓕᓐᓂᑦ ᑐᑦᑐᒐᑦᓴᖃᕐᑎᑕᐅᓂᕐᒥᓂᖕ.      

ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓕᓐᖓᒻᒪᑕ ᑐᑦᑑᖃᑎᒌᑦ ᐊᓐᓇᐅᒪᖁᓪᓗᒋᑦ ᖃᓄᐃᓐᖏᑦᓯᐊᖁᓪᓗᒋᓪᓗ 

ᐊᑦᓱᐊᓗᖕ ᐊᑕᒻᒪᑕ ᑐᑦᑐᑕᐅᕙᓪᓕᐊᔪᓂᑦ ᐊᖑᓴᓪᓗᐃᓐᓇᓂᑦ ᐊᕐᕌᒍᓂᑦ ᖃᑦᓯᑲᓪᓚᐅᓕᕐᑐᓂ 

ᑕᐃᒪᐃᓕᖓᑦᓲᔭᓕᕐᑎᓪᓗᒋᑦ.  ᓇᓕᒧᒌᑦᓯᐊᕐᑐᒥᑦ ᐊᕐᓇᓪᓗᑦ ᐊᖑᓴᓪᓗᐃᓪᓗ ᐱᕕᐅᖃᑦᑕᕆᐊᖃᕐᖓᑕ 

ᐊᓐᓇᐅᒪᑦᓯᐊᖁᓪᓗᒋᑦ ᐱᔭᕆᑐᔪᒥ ᓇᔪᒐᖃᕐᑎᓪᓗᒋ ᐊᕐᕌᒍᓕᒫᖅ ᐃᓅᓂᓕᒫᖏᓂᓪᓗ ᑲᐃᕙᐃᓐᓇᑎᓪᓗᒋᑦ.  

ᐱᔭᕆᐊᑭᑦᑐᑯᓘᓐᖏᒻᒪᓐ ᐊᖑᓴᓪᓗᑦ ᓄᓕᐊᑐᐃᓐᓇᖏᒻᒪᑕ ᐊᕐᓇᓪᓗᓐᓂᑦ ᓄᓕᐊᕐᓇᐅᑎᓪᓗᒍ.  

ᑭᓪᓕᓯᓂᐊᕐᑏᑦ ᑐᓴᒐᑦᓴᖃᕐᑎᑕᐅᑦᓯᐊᖏᒃᑯᑎᑦ ᑎᑎᖅᑲᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᑦᓵᓄᑦ, 

ᑐᑭᑖᕈᑕᐅᔾᔭᕆᐊᖏᓚᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒻᒪᕐᓯᒪᒻᒪᑕ, ᑭᓯᐊᓂᓕ ᑭᓪᓕᓯᓂᐊᕐᑏᑦ 

ᖃᐅᔨᓴᕐᓂᑯᖏᑦ ᑐᑭᓯᓯᒪᑦᓯᐊᖏᓐᓇᒥ ᓈᒻᒪᖏᒻᒪᑕ.     

ᐃᓄᐃᑦ ᑐᑦᑐᒍᓐᓇᐃᓕᑎᑕᐅᓯᒪᓂᖏᑦ ᐊᕐᓇᓗᓐᓂᖕ ᐊᑦᓱᐊᓗᖕ ᓱᕋᑦᑎᕆᓯᒪᒻᒪᓐ ᐃᓄᐃᑦ ᐃᓕᖅᑯᓯᕐᒥᒍᑦ 

ᐅᑉᐱᕆᔭᖏᓂᑦ ᐱᐅᓯᑐᖄᓗᖏᓂᑦ ᐊᖑᓇᓱᓐᓂᖕᒧᑦ ᐊᒻᒪ ᐊᕐᓇᓪᓗᑦ ᐊᒥᖏᑦ 

ᐊᓐᓄᕌᑦᓯᐊᕙᐅᓂᕐᐹᖑᑎᓪᓗᒋᑦ.     

ᐆᒪᔪᓕᕆᔩᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᑎᓪᓗᒋᑦ ᓄᕕᒻᒪ 2017ᖑᑎᓪᓗᒍ, ᐆᒪᔪᓕᕆᔨᒻᒪᕆᒃ ᓄᓇᕗᑦ 

ᐊᕙᑎᓕᕆᔨᖏᑕ ᐱᓕᕆᕝᕕᖓᓂᑦ (ᐊᕙᑎᓕᕆᔨᒃᑯᑦ) ᐅᓂᒃᑳᓚᐅᕐᓯᒪᒻᒪᑦ ᖃᐅᔨᔭᒥᓂᕐᓂᑦ ᓈᒻᒪᒻᒪᑕ 

ᓇᓕᒧᒌᓂᖏᑦ ᐊᕐᓇᕐᓗᐃᑦ ᓄᕐᕋᖏᓪᓗ ᑕᑯᔭᒥᓃᑦ ᕿᑭᖅᑖᓗᖕᒥ.  ᑕᒪᓐᓇ ᐊᖏᖅᑕᐅᓯᒪᔪᖅ ᐃᓄᓐᓄᑦ 

ᐊᓯᕙᖃᑦᑕᕐᑐᓄᑦ.    

ᐆᒪᔪᕐᓂᐊᕐᑏᑦ ᑲᑎᒪᔨᖏᑕ ᑭᒡᒐᖏᑦ ᖃᐅᔨᓇᓱᐊᓚᐅᕐᖓᑕ ᐊᔾᔨᒌᖏᑦᑐᓂᑦ ᓇᓕᕌᕐᕕᑦᓴᓂᑦ ᖃᓄᖅ 

ᐋᖅᑭᒋᐊᕐᑕᐅᔪᓐᓇᕐᒪᖔᑕ ᐊᖑᔭᑦᓴᑦ ᕿᑭᖅᑖᓘᑉ ᑐᑦᑐᖏᓂᑦ, ᐊᒻᒪ ᐱᖁᔨᕗᖔᕈᑎᒃᑯᑦ ᕿᑭᖅᑖᓗᖕᒥ 

ᐆᒪᔪᓕᕆᔩᑦ ᑲᑎᒪᔨᖏᑕ ᓯᕗᓕᕐᑎᖏᑦ ᑲᔪᓯᑎᑦᓯᓚᐅᕐᑐᑦ ᐃᓱᒪᕐᓴᖅᓯᐅᕈᑎᑦᓴᓂᑦ ᓇᓕᕌᕈᒥᓇᕐᑐᓂᑦ.  

ᑕᐃᒪᐃᓕᐅᓚᐅᕐᑎᓪᓗᒋᑦ, ᓯᕗᓕᕐᑏᑦ ᑐᑦᓯᕋᓚᐅᕐᑐᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᓱᒪᖅᓴᕐᓯᐅᕈᓐᓇᕐᒪᖔᑕ ᐅᓇᓃᑦᑐᓂᑦ, ᐊᑐᓕᕐᑎᑕᐅᓗᑎᓪᓗ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓄᑦ ᔪᓚᐃ 

2018ᒥ. 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᔾᔨᕈᓱᑦᓯᐊᕆᐊᓖᑦ ᑖᓐᓇ ᐊᑐᓕᖁᔨᔾᔪᑎᖓᑦ ᐆᒪᔪᓕᕆᔨᒃᑯᑦ 

ᐊᖏᔪᕐᔪᐊᕌᓘᓐᖏᒻᒪᓐ ᑐᑦᓯᕋᐅᑎᖓ ᐋᖅᑭᒋᐊᕐᑕᐅᖁᓪᓗᒍ ᐃᓚᐃᓈᓗᐊᕐᑐᐊᓗᖕ ᐊᖑᓴᓪᓗᑦ−ᐊᕐᓇᓪᓗᑦ 

ᑐᑦᑐᑕᐅᕙᑦᑐᑦ ᕿᑭᖅᑖᓘᑉ ᑐᑦᑐᖏᓂᑦ.  ᐱᖃᓯᐅᔾᔨᓯᒪᓐᖏᑦᓯᐊᕐᖓᑕ ᖃᓄᖅ ᑐᑦᑐᓕᕆᔾᔪᓯᖃᕐᒪᖔᑕ 



ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᑐᓐᖓᕕᓕᓐᓂᑦ, ᑭᓪᓕᖃᕐᑎᑕᐅᕐᔪᐊᕐᑐᐊᓗᓐᓂᑦ ᐊᓪᓛᑦ ᑲᑎᑕᐅᓯᒪᔪᓂᑦ 

ᑐᑦᑐᒐᑦᓴᖃᕐᑎᑕᐅᓪᓗᑎᑦ.     

 

ᐅᖃᖃᑎᒋᔭᐅᓯᒪᔪᑦ: 

ᐆᒪᔪᓕᕆᔩᑦ, ᓄᓇᓖᑦ ᐆᒪᔪᕐᓂᐊᕐᑎᖏᑕ ᑲᑎᒪᔨᖏᑦ ᐊᒻᒪ ᓄᓇᓕᓐᓂ ᐃᓄᐃᑦ ᐅᖃᐅᓯᖃᓕᖅᑭᑦᑖᓯᒪᔪᑦ 

ᖃᑦᓯᐊᕐᑎᐊᓗᖕ ᑕᒪᑐᒥᖓ ᐊᕐᕌᒍᓂ ᐊᓂᒍᕐᑐᓂ, ᕿᑭᖅᑖᓗᖕᒥ ᐆᒪᔪᓕᕆᔩᑦ ᐊᕐᕌᒍᑕᒫᕐᓯᐅᑎᒃᑯᑦ 

ᑲᑎᒪᕕᔾᔪᐊᕐᑎᓪᓗᒋᑦ ᓄᕕᒻᒪ 2017ᒥ. ᐃᓄᐃᑦ ᐃᓐᓇᑐᖃᑦ ᐊᓯᕙᖅᑏᓪᓗ ᑐᑭᓯᐅᒪᖅᑳᓚᐅᕐᑐᑐᖃᐅᒻᒪᑕ 

ᑐᑦᑐᑭᓪᓕᓕᕐᖓᑦ ᑐᑦᑐᒐᓴᑦ ᖃᑦᓰᓐᓇᕈᕆᐊᕐᑕᐅᖁᓪᓗᒋᑦ ᐊᕐᕌᒍᑦ 2000ᖏᑦ ᐱᒋᐊᓕᓵᕐᑎᓪᓗᒋᑦ 

ᐋᖅᑭᑦᓱᐃᕙᓪᓕᐊᓕᕐᑎᓪᓗᒋᑦ ᐊᐅᓚᑦᑎᓂᖕᒧᑦ ᐸᕐᓇᐅᑎᑦᓴᓂᑦ.  ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ 

ᖃᓄᐃᓕᐅᕐᑐᖃᔪᖏᑦᑐᑦ ᐊᑯᓂᐋᓗᖕ ᐊᕐᕌᒍᕋᓴᓂᑦ.  ᐃᓄᐃᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 

ᑐᑭᓯᓯᒪᔪᑐᖃᐅᓕᕐᑎᓪᓗᒋᑦ ᐃᒻᒪᖃ ᐊᕐᕌᒍᑦ ᖁᓕᑦ ᑕᓪᓕᒪᓪᓗ (15) ᐊᓂᒍᕐᓯᒪᓕᕐᑐᑦ ᐅᖃᕋᓱᑉᐸᔪᔫᒐᓗᐊᑦ 

ᓯᕗᓕᕐᑎᒥᓄᑦ ᑕᒪᓐᓇᓗ ᐅᓪᓗᒥ ᓯᕗᓕᕐᑎᖏᓐᓄᑦ ᓇᓗᓇᐃᕐᑕᐅᒋᐊᓕᖕ ᐅᖃᐅᔾᔨᒐᓱᑉᐸᔪᒐᓗᐊᕐᖓᑕ 

ᐊᖏᖅᑕᐅᓗᓂ.      

 

ᐊᑐᓕᖁᔨᔾᔪᑏᑦ:  

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐊᑐᓕᖁᔨᕗᑦ ᑕᐃᒫᖕ ᑲᑎᑕᐅᓯᒪᔪᑦ ᐊᖑᔭᑦᓴᑦ ᕿᑭᖅᑖᓘᑉ 

ᑐᑦᑐᖏᓂᑦ ᐱᒋᐊᕐᕕᑦᓴᐅᑎᓖᑦ ᔪᓚᐃ 2018ᒥ 245ᖑᖁᓪᓗᒋᑦ ᐊᖑᓴᓪᓗᑦ ᐊᒻᒪ 35 ᐊᕐᓇᓪᓗᑦ 

ᑲᑎᑕᐃᓐᓇᕆᓗᒋᑦ 280 ᑐᑦᑐᒐᑦᓴᑦ. 

ᐅᐸᓗᖓᐃᔭᖅᑕᖏᑦ ᐅᓂᒃᑳᑦ: 

ᔭᐃᓯᓐ ᒥᑭ, ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ, 867-645-4860 

ᒪᐃᒃ ᐴᒋᓴᓐ, ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ, 613-407-1197 

ᐅᓪᓗᖅᓯᐅᑦ: 

 

ᒪᐃ 3, 2018 

 


